It-3 Ħadd matul is-sena - Sena A

 “Ġesù, id-dawl tad-dinja”

TALB TAL-FIDILI
Ċelebrant

Ħuti għeżież, il-Kelma ta’ Alla hi musbieħ għal riġlejna. fil-mixi tagħna lejn Kristu. Imdawlin minn din il-Kelma li smajna, nitolbu biex ngħixu tassew bħala wlied id-dawl.

Intenzjonijiet
1. Biex isseħħ l-għaqda ta’ dawk kollha li jemmnu fi Kristu. Nitolbu...

2. Biex il-bnedmin jaslu għall-għarfien tal-verità u jiddawlu bil-ħidma ta’ evanġelizzazzjoni. Nitolbu...

3. Biex min jinsab imbeżża’ minħabba d-dnub tiegħu, jagħmel kuraġġ u jersaq lejn Kristu, li jdawlu u jsalvah fil-Kelma u s-Sagramenti. Nitolbu...

4. Biex naħdmu ħalli ngħixu fl-imħabba ta’ xulxin, u nevitaw il-firdiet li jnisslu mibegħda, l-aktar fil-familji tagħna. Nitolbu...

Ċelebrant

O Alla, int waqqaft il-Knija fuq il-fidi tal-Appostli; agħmel li l-komunitajiet tagħna jiddawlu mill-Kelma tiegħek u jgħixu magħqudin fl-imħabba, ħalli jsiru sinjal ta’ salvazzjoni u tama għal dawk il-bnedmin li jixtiequ jaraw il-veru dawl tal-ħajja. Bi Kristu Sidna.

